
бҧл салаға байданысты іс-шараларды кӛптеп ӛткізген жӛн. Соның ішінде 

отандық тіл мәселесіне назар аударып, медиа саласында қызмет жасайтын 

мамандардың санын арттыру керек. Әрине, шетелдік медиа журналистика, 

IT саласымен салыстырғанда кӛп кҥшті және еңбекті талап ететін біздің 

жаңа медиамыз әлі де бойын кӛрсетіп, алғашқылардың біріне енеді деп 

сенемін.  

1. Scott D.M. The New Rules of Marketing and PR, 2013. – 

25с. 

2. Шарков Ф. Коммуникология, 2010. – 87 -88сс 

3. Holiday R. Trust me, I’m lying: Confessions of a Media 

Manipulator, 2002. – 15с. 

4. Кот Д. Копирайтинг, 2016. – 133с 

5. Ильинский С. Энциклопедический словарь PR. Реклама. 

Маркетинг, 2002. – 67с. 

6. Bernays E. Crystallizing Public Opinion, 1923. – 55-57бб 

7. Королько В. Основы паблик рилейшнз: Учебник/ 

Королько В. – М.,2009. – 33-34сс. 

 

 

 

БІЛІМ САЛАСЫНЫҢ ДАМУЫНДАҒЫ PR-ДЫҢ ОРНЫ 

 

М.АЙТҚАЗЫ ҚЫЗЫ-ТУРЛЫХАНОВА 
Л.Н.ГУмилев атындағы ЕҰУ журналистика және саясаттану факультеті 

Телерадио және қоғаммен байланыс кафедрасының магистранты 

 

Аннотация. Мақалада білім беру жҥйесінің «қоғаммен байланыс» 

технолгияларына жҥгіну маңыздылығы қарастырылған. Білім реформасын 

жҥзеге асыруда қоғам тарапынан қарсы пікірлер кӛп болуы осы 

байланыстың болмауынан екені тҥсінікті. Зерттеу барысында білім 

жҥйесін сӛз еткен ғылыми басылымдарға зерттеу жҥргізілген. Нәтижесінде 

білім ордаларының бәсекеге қабілеттілігі сол орталық туралы қоғамдық 

пікірге тікелей байланысты екені ресейлік білім беру жҥйесімен 

паралельдер жҥеергізу арқылы баяндалады. Еліміз заман талабына сай 

білімді ҧрпақ тәрбиелеуді қолға алуда. Кӛптеген реформалар жазылып, 

орындалу ҥстінде. Осы ретте қос тараптың арасында даулы мәселелер кӛп 

туындап жатыр. PR тҧрғысынан қоғамдағы ӛзекті мәселелерге ата-аналар 

алаңдаушылық білдіріп отыр. Осы ретте «қоғаммен байланыс» осындай 

кҥрделі проблемалады шешідің бірден бір мҥмкіндігі. 

 

Білім – аса кҥрделі де маңызды әлеуметтік қҧбылыс. Мемлекет 

сынды алып механизмнің болашағы қоғамның білімділігіне тәуелді. Ал 

қоғам мен мемлекеттің жетілуі бҥтіндей адамзаттың ілгері жылжуына 

серпіліс береді. Осы ретте ақпаратты білім мен қоғамды ӛзара 

байланыстырушы қызметін атқаратын дәнекерлеуші қҧрал деу орынды. 

Және де дәл сол ақпарат қоғамды тәрбиелеудің, білім берудің негізінде 

жатқан ӛзегі. Егер адам бойындағы физиологиялық ҥдерістермен 

салыстырсақ, ақпарат гемоглобинның атқаратын қызметіндей,  керекті 

микроэлементтерді, біздің жағдайда білімді тасымалдауға арналған кӛлік 

іспетті. Бҧл тҧрғыда адамдар ғалам бойындағы ағзалар кейпінде болады. 

Ми мен ӛзге ағзаларды байланыстыратындай, коммуникация ақпарат 

арқылы қоғамның бӛлшектерін дәнекерлеуші қызметін атқарады. Бҥгінгі 

киберкеңістікте дәл осындай кӛріністі елестету қиын емес. Ендеше, 

ақпаратты қоғам – білімді қоғам дегенге саяды. Демек білім тақырыбы 

қашанда әлеуметтік тҧрғыда ӛзектілігін жоймайды.  

Нарықтық кезең кез-келген әлеуметтік салаға ӛз тәртібін енгізуде. 

Осы ретте білім беру орындарын тек рухани азық алатын орта деп 

қарастыру қате. Білім беру саласы мемлекеттік, жаһандық деңгейде 

бәсекеге қабілетті болуының арқысында ӛзгеше мағынаға ие болуда. 

Білімді болудың қажеттілігін тҥсінген қоғамның білімге қҧштарлығының 

нәтижесінде бәсекені және тҧтынушының, яғни білім алушының 

мемлекеттегі білім беру саясатына негізделген білім беру мекемесін таңдау 

қҧқығын да ескеру қажет. Мемлекеттік немесе жеке білім беру ордасында 

оқу тек білім алушының таңдауымен шешіледі. Ал білім ордасының 

қызметіне жҥгінушілер саны сол мекеменің таратқан ақпаратына, 

қоғаммен жасасқан ӛзара байланысына тікелей байланысты. Ақпараттық 

қатынастарды ҧйымдастыруда шекараның мҥлдем болмауын ескерсек, 

білім алушының таңдау аясының қаншалықты кең екенін аңғару қиын 

емес.  

Білім саласында жаһандық деңгейде бәсекелестік орнағаны заңды 

қҧбылыс. «Ғылымда шекара болмайды»-дегендей, білім іздеп, біліктілігін 

арттырамын деушіге әлемнің кез-келген тҥпкірінде мҥмкіндік жасалған. 

Басты талап - әлемдік деңгейдегі сапалы білім базасының болуы. Білімнің 

талапқа сай болуы мемлекеттегі жҥзеге асырылып жатқан мектеп 

реформасына тікелей байланысты.  

Ақпараттық технологиялардың қарқынды дамыған дәуірінде халық 

пікірімен санаспауға болмайды. Ғаламтор желісіне қосылған әрбір 

тҧтынушы әлеуметтік желілер арқылы ӛз ойын ашық білдіруде. Әсіресе 

орта білімдегі жасалып жатқан қыруар жҧмыс кӛпшіліктің ойынан шықпай 

отыр. Тіпті халық білім беру жҥйесін басқарып, қадағалаушы органға 

сенуден қалды деуге болады. Аталмыш органды және оның 

қызметкерлерін мазақтау, келемеждеу қалыпты қҧбылысқа айналған. Бҧл 

ҥдерістің проблемасы халықпен дҧрыс байланыс орната алмауынан 

туындағаны анық. Жҥзеге асырылып жатқан кез-келген реформа халыққа 

кеш немесе дҧрыс емес таныстырылуда. Жасалып жатқан жҧмыстардың 

қажеттілігі туралы тҥсіндірме жҧмыстар да тым кеш қалуда. Ал 

демократиялық қоғамда бҧл кешірілмейтін қателік. 

PR негізін салушы Эдвард Бернейз қоғаммен байланыс қызметін 

«келісімге келу сәулеті» деп сипаттаған. Айта кету керек, кәсіпкерлік 

ортада қоғаммен байланыстың тиімділігін ертеректе-ақ тҥсінген. Кемшін 

тҧстары болса да, елімізде бизнеске қатысты PR жақсы дамып келеді. Осы 

жолда тиімді кәсіпкерлікті жҥзеге асыру ҥшін мақсатты аудиториямен 

ақпарат алмасу ашық тҥрде жҥргізілуі басты талап. Нарықтық дәуірде кез-

келген мекеме, тіпті білім беру ордасы да бизнес тәртібімен жҧмыс 

жасауға міндетті. Осы ретте кез-келген кәсіпорынның PR қызметі сынды, 

мектеп те, кәсіптік білім беру мекемесі де, жоғары оқу орны да қоғаммен 

байланыс қызметін жҥзеге асыру қажет.  

Білім беру тҧрғысындағы PR тақырыбы, әсіресе азаматтық қоғам мен 

білім реформасын жҥзеге асырушы органның ӛзара байланысын 

қарастырған ғылыми басылымдар саны ӛте аз. Жасалған зерттеулер тек 

жекелеген мақалалар ретінде жарық кӛрген. Мысалы О.А. Сухарева ӛзінің 

«Потенциал и перспективы деятельности «Связь с общественностью» в 

Российском образовании» ғылыми мақаласында қоғаммен байланыстың 

білім ордасы мен ата-аналар арасындағы дәнекерлеуші функциясын 

зерттеген. Осы ретте мектепті кәсіпорын, бизнес-қҧрылым ретінде 

қарастыруды, бизнесті дамытуда қолданылатын PR-дың білім ошағына 

ыңғайластырылған моделін ҧсынады.  

Оқу мекемесінің имиджін қалыптастыру арқасында қоғамдық пікірге 

ықпал етіп, ата-ана тҥріндегі сенімді серіктеске қол жеткізуге боады. 

Әрине, нарықтық дәуірдің ӛзіне тән тәртібі білім беру ісіне де 

ӛзгешеліктерін енгізуде. Мемлекеттік білім беру орындарының беделінің 

тӛмендеп бара жатқаны бҥкіл посткеңестік елдердің білім саясатына тән 

қҧбылыс. Білім беру қызметін ҧйымдастырушы кәсіпорын ретінде 

тҧтынушыны, яғни білім алушыны тарту – ӛнімге деген қызығушылықты 

арттыру ҧғымына ӛте жақын. «Дегенмен бизнес қҧрылымның мақсатты 

аудиториясын баулап алу ҥшін жасаған пиар-кампаниялары талап ететін 

инвестиция білім беру мекемесінің ӛнімін ҧсынатын пиар қадамдарға 

қарағанда қомақты болады. [1] 

Бҥгінгі кҥні кез-келген оқу орны PR жҧмыстарын жҥргізетіні рас. 

Бірақ бҧл толыққанды пиар ҧғымына сай және жҥйелі орындалып 

отырмағаны да жасырын емес. Кӛп жағдайда пиар-акциялармен, кӛрме 

және жарнамамен ғана шектелетіні рас. Еліміздегі білім саласындағы 

ҥрдісті ескеретін болсақ, жақын уақытта ағарту орындары автономды 

тҥрде, яғни мемлекеттен тәуелсіз әрекет етуге келеді. Бҧл жағдайда білім 

мекемесі сапалы білім беру мен қатар табысқа қол жеткізу мақсатын бірге 

алып жҥруі тҥсінікті. Әдетте бірінші мақсат екіншісіне немесе керісінше 

кедергі келтіретінін аңғаруға болады. Осы ретте тек PR бӛлімінің мықты 

әрі жҥйелі жҧмысы ғана екі бағытта бірдей жетістікке жетуге жол ашады.    

Ресей ғылым академиясының сібірлік бӛлімшесінің ғылыми 

қызметкері, п.ғ.д., профессор Абрамова М.А. ӛзінің «Факторы 

формирования коммуникационного пространства в образовании» 

мақаласында білім ҥшін қолайлы коммуникациялық кеңістікті орнату 

турасында зерттеуімен бӛліседі. Білім жолында ақпаратқа қол жеткізе білу 

аса маңызды екені сӛзсіз. Дегенмен, мақалада тек индивидтің 

коммуникациялық кеңістігін орната алу қабілеті сӛз етілген. Бҧл 

ақпараттың ҥстемдік ету кезеңінде сӛзсіз алғышарттардың тізімінде екені 

тҥсінікті. Ғалым зерттеу барысында білім алушының айналасымен 

жасасқан коммуникациясы аясының кӛлемін отбасылық жағдайымен, 

туындаған мәселелермен байланыстырады.   [2] 

Білім беру ісін басқарудағы PR технологияларын қолданудың 

маңызына қатысты зерттеулерін Е.А. Калиева «Муниципалды деңгейдегі 

дене шынықтыру басқармасы мен спорттағы PR-дың инновациялық 

жҥйесі» мақаласында қарастырады. Зерттеулер негізінде аналитика мен 

ғылыми сараптауға сҥйенген PR- технологиялар тәсілдерін қолдану 

арқылы жастар саясаты мен спортты дамытудың тың тәсілін ҧсынады. 

Автор мақалада келтірген дәйектер арқылы коммуникациялық 

менеджменттің инновациялық моделін қҧруға шақырады. Басқару 

жҥйесінің білім беру саласындағы коммуникацияны жҥзеге асырудың 

тиімді механизмін ҧсынады.  

 

 

 

 

 

 

 

 

 

 

 

[2] 

Ҧсынылып отырған жҧмыс тәртібін еліміздегі білім саласының 

инновациялық ӛзгерістерін қоғаммен жылы қабылдану жолында қолдануға 

болады. Басты талаптың бірі дҧрыс стратегияны белгілеу.  

Тҧтас бір мемлекеттің білім саясатына сай реформа жасаушы орган 

қоғамдық пікірге, әлеуметтің ойына ден қоюы әбден керекті. Осы ретте 

пиардың «екі жақты симметриалы» моделін қолданған абзал. 

Зерттеушілердің пікірінше, пиардың тек осы тҥрі ғана қолайлы деп 

саналады. «екі жақты симметриалы» пиар моделінде ғана тараптар серіктес 

кейпінде болады. Осылайша заманауи теоретик ғалымдар бҥгінгі PR –ды 

манипуляциялық технологиялардан бӛліп қарастыруды ҧсынып отыр. 

Себебі «ассиметриялы» PR амалдары серіктестіктің, ӛзара тҥсіністіктің 

ҧзаққа созылмауына әкеледі. Қоғаммен ӛзара қҧрылымдық байланыстың 

орнауына кедергі болады. [3,161] 

Соңғы кезде пиарды пропагандамен егіз ҥғым деп танитындар 

қатары сейіліп барады. Манипуляцияға негізделген PR модельдерінен бас 

тартуға беталысты қоғамдық пікірдің әлеуетін мойындау деп тҥсіну дҧрыс. 

Бҥгінгі қоғам кез-келген әлеуметтік ҥдерістердің белсенді қатысушысы. 

Солай болған-ды. Бірақ, осы жайында, яғни кез-келген әлеуметтік 

институт пен мекеменің қалыпты қызметінің негізінде қоғамдық 

позицияның жатқаны туралы тҥсінік енді қуат алып келеді. Қоғамның да 

тҥрлі манипуляцияларды байқап, анықтау ҥрдісі де айқын кӛрінеді. Осыған 

орай қоғаммен санаспай әрекет ету қате қадам. В.Ф.Кузнецовтың 

айтуынша, қоғамдық пікірге жауап беру, яғни мекеменің белгілі бір 

жағдайда туындаған мәселелерді ескере отырып қажетті шаралар 

ҧйымдастыру арқылы қоғамға қызмет етуі PR –дың басты міндеті.  

Мемлекеттік кез-келген мекеме, бизнес-қҧрылым қоғамның оң 

бағасына тәуелді. Қоғамдағы жақсы пікір ҧйым жҧмысының кәсібінің 

ойдағыдай жҥзеге асуының кепілі. Мейлі ол тікелей қоғамның қолдауына 

зәру болмасын, алайда қоғамдық пікірдің маңызын жоққа шығаруға 

болмайды. Қоғамның қолдауына зәру мекеме (коммерциялық қҧрылым, 

саяси партия, мемлекет, қоғамдық ҧйым) басқарушы емес, мҥдделі, яғни 

бағынышты тарап болып табылады. Демек, ол кҥрделі әрі ӛзін-ӛзі 

ҧйымдастырушы қоғам деген жҥйені басқара алмайды деген сӛз. Ал қоғам 

болса керісінше, кез-келген мекеменің жҧмысын әп-сәтте тоқтата алады.  

Еуропаның PR-дағы кәсіби іс-әрекеттер кодексінде «Қоғаммен 

байланыс амал-тәсілдерін зиянды бастамаларды жақтауға қолдануға 

болмайды. Пиар қызметі нақты ақпаратқа сҥйене отырып, ашық, шынайы 

жҥргізілуі және қоғам ҥшін пайдалы болуы тиіс» делінген. [4,262] 

PR-дың бастапқыдағы алғышарттарының, қызмет мақсатының, 

қоғаммен байланыс орнатудағы тәсілдерінің тҥрленуі қоғамның 

қҧрылымдық ӛзгерісіне, дамуына тікелей байланысты. Қоғамның 

азаматтық қоғам ретінде таныла бастауы, осы жолдағы беталысы кез-

келген әлеуметте жаңаша тәртіп орнауын талап ететін қҧбылыс.  

Ақпараттың коммуникация желілерімен ҥзіліссіз таралуы ақпаратты 

қоғамға әкелді. А.И. Ракитов ақпаратты қоғамға макро және 

микроәлеуметтік ортада субъект ӛміріне, жеке басына, әлеуметтік 

жағдайына керекті ақапарат пен білім алуға мҥмкіндігінің болуы тән деп 

санайды. Осы ҥшін қажетті технологиялық базаның болуы, ҧлттық мҥдде 

ҥшін қызмет ететін ақпараттық ресурстардың, сапалы ғылыми-ӛндірістік 

макро- және микроортаның қалыптасуы да алғышарттарының бірі. [5]  

Жаһандық ақпараттық қҧрылым әлеуметтік қатынастардың жаңаша 

жҥйесін қалыптастыруда. Осындай жаңа модельге тән қасиеттерге ӛзін-ӛзі 

қҧру, ҧйымдастыру арқылы билік пен ӛзара тиімді серіктестікке қол 

жеткізе алатын қоғамды жатқызуға болады. Адам ӛзі және ӛзін қоршаған 

ғалам туралы жаңа ақпарат білгенде, танымы ӛзгереді. Осылайша дами 

отырып, қоршаған орта мен ӛзін қайта тану арқылы ӛзінің әлемдегі, 

қоғамдағы орны мен қоғам ҥшін пайдалы бір бӛлшегі екенін тҥсінеді. [6]   

Демек, ақпараттық коммуникация ҥстемдік ететін ортада азаматтық 

қоғамға тән сипаттардың туатыны тҥсінікті болады.  

Шынайы ақпаратпен қамтамасыз етілген ақпараттық қоғамды 

азаматтық қоғам деп айтуға болады. Азаматтық қоғам қҧбылысы «саяси 

ҥкіметке тәуелсіз жҧмыс істейтін және оған ықпал жасауға қабілетті 

әлеуметтік қатынастар мен институттар жиынтығы; дербес жеке адамдар 

мен әлеуметтік субъектілер қоғамдастығы. Қандай да болмасын қоғамдық 

мәні бар идеяларды қабылдау қашанда сҧхбатты, яғни сҧхбаттасушы 

жақтардың тҥрлі кӛзқарастарын және маңызды тепе-теңдігін білдіреді» 

[3,168-169] 

Еліміздегі білім жҥйесінің кемшін тҧстары кӛп. Жауапты орган осы 

кемшіліктерді жоюға ден қойып отрығаны да ӛтірік емес. Бірақ қалың 

бҧқара атқарылып жатқан қыруар жҧмыстан хабарсыз. Коммуникацияның 

маңызын жетік тҥсінетін дәуірде осы байланыс орнатудың тетіктерін 

қолданбау ҥлкен қателік. Осы ретте халық пен ӛзара байланыс орната 

алмауы, қажетті деңгейде тҥсіндірме жҧмыстарының жҥргізілмеуі – білім 

реформасын жоспардағыдай жҧмыс жасауына кедергі болуда. Халықты 

бҥгін серіктес деп қарастыру абзал. Заман ӛзгеруде, халық – азаматтық 

қоғам. Ал азаматтық қоғам деген алып кҥш иесі. Кҥн санап ӛз мҥмкіндігі 

мен әлеуетін жақсы тҥсіне бермек.  

ЕРТАЙ Сағыныш Нҧртайқызы 
Л.Н.Гумилев атындағы ЕҰУ, Журналистика және саясаттану факультеті, 

«Журналистика» мамандығының 1-курс магистранты 

 

Мақалада бҥгінгі ақпараттық қоғамдағы Интернеттің орны, жаңа 

медиа мен Интернет журналистиканың қалыптасуы және маңызы 

қаралады. 

 Интернеттің қарқынды дамуы тек журналистика саласына ғана емес, 

тҧтас әлеуметтік ӛмірімізге де әсерін тигізуде.    


